
潘頓騎得好嘅時候，胯下坐
騎真係識飛，但當騎得論論盡
盡時，有時會令馬迷十分氣
結，好似較早前騎大摩隻「志
在四方」，入到直路時，鞍上
人見有位唔出，官方評述員賢
仔事後更錄咗一條片放上You-
Tube，再次聲音導航，揶揄一

番，不過未幾片段立刻下架。原來事後
有人從另一個角度睇，潘頓騎得肉酸有
位出或唔出，成一個尷尬場面，主要係
輸喺判斷一瞬間，因為只要錯過第一個
機會，未必會有第二個出現，有時作為
一個太有經驗嘅騎師，可能早段見呢個
並非黃金機會，想等一個更佳嘅黃金機
會，如用呢個想法，就會理解潘頓跑
「志在四方」肉酸嘅原因。今次馬房安
排隻馬增程跑千六，放棄同日有過上名
成績交出嘅千四米路程，顯然大摩同潘
頓已滿肚密圈。今次「志在四方」儘管
係嚟港後首戰千六米，但大家唔使懷疑
隻馬韌力問題，因為呢隻馬父係「三連

冠」，贏過香港一哩錦標，而「志在四方」喺
英國出賽時，四戰贏過一場，就係一六九一
米，仲有一場二千米得第四名，所以一定適合
跑一哩，嚟港前期馬房安排隻馬跑千四米，並
非一個適合腳法路程，經過連場熱身賽，馬匹
陣上開始走近，難怪經潘頓上場仄準馬匹特
性，今仗要向千六米進軍。正如之前普羅馬迷
對潘頓騎「志在四
方」嘅評價全都係負
面，唯獨一些撐潘頓
嘅人，指呢件事屬情
有可原嘅個別例子，
不應抹黑，今次千六
米再度用上潘頓嘅
「志在四方」，應係
還我真面目嘅時候。

周六沙田十場草地賽排位配搭表
彩
池
說
明

孖寶：一至十場
四重彩：一至十場
第一口孖Ｔ：三、四場
第二口孖Ｔ：六、七場
第三口孖Ｔ：九、十場
三Ｔ：四、五、六場
三寶：八至十場
六環彩：五至十場

符
號

明

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：

2代表重戴

周六於沙田編跑十場草地日馬賽事，選用C加三跑
道，此賽道較狹窄關係，馬匹直路常有擠碰事件發生，
前領馬往往有機可乘放到，後上馬宜在外欄取位較上
算。今季在此跑道成績最好之練馬師是蔡約翰，有十
九場頭馬，騎師是潘頓，有二十六場頭馬。頭場開
跑時間為下午一時正。杜美爾停賽，沈拿與黎海
榮養傷，黃皓楠復出，黃皓楠下次停賽，史卓豐延

遲停賽。三T及六環彩無累積。

第五班、一二○○米。「大笑大
少」之前十六場不入三甲累積減分

已多，直到上場同程守好位順利取得勝仗
贏馬，九歲馬賈其餘勇可食住上。「銀城
福星」歷來五勝田草千二米冠絕同群，置
身低班場合庸中佼佼可講惡。「劍追聲」
上場谷草千二米跑第四名走勢令人眼前一
亮，落班轉場難再輕視。「錢途再現」上
場轉去谷草上陣似乎未盡合適，今次立即
返田草勝途有冷味。「日東昇」今季食回
頭草返容天鵬馬房，上場谷草千二獲季
軍，轉場力爭補中。

第四班、一○○○米。「傳盛」初
出千二米快跟一場熱身之後，上場

縮落同程順利啡燈得手開齋，同父馬性賦
好開就好，沿留四班可再贏。「更好世
界」與「勝一籌」為全兄弟，熱身後上場
同程第三，進步有權擔正。「超霸無敵」
初出谷草一千米七八成狀態跑第五，熱身
後轉場已有出擊手影。「極速前進」六戰
同程獲一冠三亞，跑直路賽始終最拿手，
路合態勇三甲穩。「領航寶寶」周歲價九
萬澳元由吳嵩引入，來港試四次閘兩冠一
亞操好待命。

第四班、一二○○米。「帝豪寶
貝」七歲馬性能獨沽一味，來港五

冠三亞全在田草千二米錄得，比季初贏同
程時已低一分，有本錢打反擊。「閃耀榮
光」上次加程角逐千四米效果一般，返兩
戰俱上名的千二米隨時到位。「快利」上
場同程第四重新輸近，賽後都獲加一分，
熬班底有力與對手周旋。「陽明豐豐」上
場谷草跑第五名都獲加分備受評磅員重
視，返田草勝途再鍊。「正本開心」上次
加程千四米無功而回，暫時氣量尚未養

成，縮程有利發揮，半冷選擇。
第三班、一二○○米（香港賽馬會
社群盃）。「日日精彩」之前兩場

贏馬姿態俱屬非一般，上場捧至十七元大
熱門，點知走來車前倒後得第五，今易配
不容再失。「牛角仔」季內三戰同程獲兩
冠一亞，上次四升三照贏，贏好泥閘要繼
續搏。「紅粉彩影」外地曾勝千三及千四
米，上場第五追勢不弱，進步可作冷腳
拖。「英勇大師」季內同程有贏有位，八
歲馬寶刀尚未老，戰鬥力高企，冷值博。
「美麗甜心」澳洲神奇百萬兩歲馬經典賽
上名，熱身後上次第四進幅大，要防。

第四班、一八○○米。「福多寶」
今季由千四起步逐漸加程，最近兩

戰同程先季後贏馬，上仗加配眼罩即勝奏
效，開竅後再戰有權打疊贏。「神州福
星」自購馬勤跑減分，首次降落四班分區
有利，形勢上可反客為主。「可愛寶」拚
搏有度，目前評分又回復季初贏馬時水
平，四班有力討價還價。「千金一諾」近
仗跑谷草一再有後上不及鏡頭，今次返田
草長直路正合發揮。「閃電王」班底全場
最厚，季內唯一上名在同程錄得，班分俱
利馬時刻要提防。

蔡約翰贏馬話晒事
第四班、一四○○米。「話晒事」
於愛爾蘭出賽五次取兩冠一季，勝

出路程為千四米，上場易廄初出千二米已
跑得第三名，加程隨時坐正。「馬功臣」
目前五十二分屬來港新低，比上勝時更已
低十二分，有力重振聲威。「韋小寶」初
出谷草熱身之後，最近兩場田草千二米獲
冠亞，加程更利追趕。「千里駿駒」千二

磅肉身大馬出道後經已有三場熱身，試準
再臨隨時起到作用。「嘉應風采」二月份
贏馬後曾小休回氣，今次賽前試好閘再
來，連捷存厚望。

第三班、一四○○米。「大眾歡
呼」與「安騏」、「兵貴神速」等

駒同父，都係耐跑及越戰越勇之流，三歲
馬兩戰千二全勝加程可爭三捷。「請跟我
來」上次加程跑一哩無功而回，之後上從
化操好，返勝途防施回馬槍。「良才」易
廄後搵到新出路，早前放頭爆冷門得手，
提防回氣再上可作冷腳。「寶得住」愛爾
蘭八戰曾贏千四至二千米，熱好身加程隨
時到位，最佳冷門。「一見傾心」上場後
上跑入第三冷位置，自購馬適應水土快進
步神速可威脅大局。

第三班、一四○○米。「聰明導
彈」今季一出即勝顯有高質，之後

未能再贏只係欠運，今次賽前大閘快跳做
足工夫，易配而來求本利歸還。「綠勇
士」近三場連埋從化上陣非冠即亞，六歲
馬趁狀態復甦會盡用一時。「追風者」上
場後上如飛撲入第二只不敵「最合拍」，
適應水土快，值得跟進。「線路勇駒」連
續十四場不入三甲，目前評分已減到過晒
龍，反彈指日可待。「勁有波幅」季內五

次跑獲亞軍欠運，勝在體健耐勞兼跑法主
動有力謀冷腳。

第三班、一六○○米。「蟲草之
星」近七戰六次入三甲，尤其上場

段段快開之下仍可頂到得亞軍，本身跑法
主動可取，當打大熟馬值秤先。「志在四
方」連仗千四後上輸近，外地曾贏千七
米，今次加程一哩正中下懷。「湛江最
醒」近仗谷草一哩走勢已覺山雨欲來，分
利馬返田草上陣可問收成。「美麗日子」
易廄之後兩次俱跑入三甲，新倉作風急
進，操好再戰決心坐正。「開懷大少」五
歲馬季內錄得三捷紀錄，上仗更已征服三
班賽，大熟繼續鍊。

第二班、一六○○米。「勝得精
彩」三歲馬今季五出五捷，先由谷

草再轉到田草，由千二米加程千四米都照
贏如儀，今次有力保持不敗身。「繽紛遊
戲」今季出道七戰全部上名，跑法主動常
賺到形勢，路合三甲穩陣。「最合拍」新
馬錦標盟主，今季六戰四冠兩位悉數上
名，升班減磅更利進取。「喜裝寶」高價
自購馬今季加盟方嘉柏馬房後翌仗已取得
上名，試準動食指。「幸福分享」質高但
較為孱弱，易廄後經已有實戰熱身，試準
而臨隨時起筷。

監場董事：王鳴、方中
跑 道：Ｃ＋3
三Ｔ及六環彩多寶：無
停賽騎師：杜美爾
下次停賽：黃皓楠
延遲停賽：史卓豐

大摩及羅富全力追榜首的蔡約
翰，為季尾增添不少話題。季尾階
段可用子彈已消耗得七七八八，要
趕過對手一點也不易，何況是曾贏
過十屆冠軍的練馬師。蔡廄新馬眾

多，質新馬上軌道打
疊贏三幾場是平常

事，羅摩要從後追過談何容易。蔡
廄經常都是十一月開始發動攻勢，
三月後暫緩進攻，待季尾再作衝
刺，本季度模式亦一樣，而且今季
多了主帥莫雷拉，在關鍵時刻將可

發揮作用，所以在今後的兩個月，
就算唔再彈開對手，亦會保持一定
距離。今次尾場蔡廄有隻明星馬
「勝得精彩」，季內五戰全勝實力
深不可測，
今次再贏無
懸念。

勝得精彩深不可測

